
Putrajaya: Peguam bela berhu-
jah di Mahkamah Tinggi, di sini
semalam bahawa pertuduhan
pengubahan wang haram ke atas
Datuk Seri Najib Razak tidak bo-
leh dipertahankan kerana beliau
tidak pernah mengarahkan wang
berjumlah RM2.08 bilion dima-
sukkan ke dalam akaun Ambank
miliknya,
Peguam bela Najib, Datuk Ta-

nia Scivetti, dalam hujahan pada
akhir kes pembelaan berkata,
sebaliknya bekas Pengurus Per-
hubungan Ambank, Joanna Yu
Ging Ping, bertindak atas arahan
ahli Low Taek Jho atau Jho Low,
sedangkan ahli perniagaan dalam
buruan itu tiada kuasa ke atas
akaun berkenaan.

Scivetti berhujah, pendakwaan
gagal membuktikan bahawa Na-
jib sendiri yang mengarahkan
Amlslamic Bank untuk menukar
dua kiriman wang dalam mata
wang dolar Amerika Syarikat
(AS) kepada sembilan kredit da-
lam ringgit supaya nilainya setara
yang kemudian boleh diterima ke
dalam akaun peribadinya.

Peguam itu menegaskan, per-
kara itu dibuktikan melalui kete-
rangan Ging Ping sendiri bahawa
Najib tidak mempunyai sebarang
peranan dalam memulakan atau
membenarkan penukaran mata
wang terbabit.

Beliau berkata, buktinya ialah
ketika memberikan keterangan,

saksi itu menyatakan dia tidak
pernah  berkomunikasi secara
langsung dengan Najib berhu-
bung penukaran AS$681 juta ke-
pada mata wang tempatan.

Katanya, perkara itu dikuat-
kan lagi dengan keterangan Najib
sendiri bahawa beliau tidak per-
nah memberi kuasa kepada Jho
Low atau bekas Ketua Pegawai
Eksekutif (CEO) 1Malaysia De-
velopment Berhad (1MDB), Nik
Faisal Ariff Kamil bagi sebarang
tukaran wang asing.

“Keterangan Datuk Seri Najib
adalah konsisten dengan surat
mandat kontemporari yang seca-
ra nyata dikhaskan kepada beliau
secara peribadi untuk melulus-
kan transaksi berkenaan.

“Mengikut peraturan itu, Am-
Bank dikehendaki mendapatkan
kebenaran Datuk Seri Najib untuk
arahan di luar, iaitu skop terhad
yang diberikan kepada Nik Faisal
selaku pemegang mandat akaun
peribadi beliau.

“Amalan perbankan standard
menghendaki pegawai bank men-
dokumenkan semua transaksi
arahan, terutama apabila diberi-
kan melalui pesanan Blackberry

atau telefon, untuk memastikan
akauntabiliti dan kebolehauditan.
“Lebih-lebih lagi apabila pe-
megang akaun adalah Perdana
Menteri, itu jawatan yang benar-
benar layak sebagai ‘individu
mempunyai pengaruh politik atau
kuasa, menjadikannya terdedah
kepada penyalahgunaan kuasa’,
mengikut peraturan Anti Pengu-
bahan Wang Haram,” katanya.

Scivetti berkata, pendakwaan ti-
dak mengemukakan sebarang
rekod bagi membuktikan arahan
yang dikatakan sudah diterima
Ging Ping.

Beliau berkata, mahkamah ti-
dak boleh dibiarkan dalam keada-
an tertanya-tanya sama ada ara-
han benar-benar diberikan atau
adakah Ging Ping hanya mempro-
ses penukaran mata wang secara
robotik tanpa berunding dengan
pemegang akaun.

Katanya, bukti menunjukkan
Najib tidak mengarahkan, melu-
luskan atau membenarkan penu-

karan wang AS$620 dan AS$61 juta

kepada ringgit yang menyebab-
kan RM2.08 bilion diterima masuk

ke dalam akaun peribadinya.

“Oleh itu, kami menghujahkan,
tanpa membuktikan bahawa ara-
han itu datang daripada Datuk
Seri Najib, tuduhan pengubahan
wang haram gagal dibuktikan me-
lampaui tahap keraguan munasa-
bah,” katanya.

Scivetti berkata demikian pada
prosiding hujahan akhir kes pem-
belaan bagi empat pertuduhan
penyelewengan RM2.3 bilion dana
1MDB dan 21 tuduhan penguba-
han wang haram dihadapi Najib.

Bekas Ahli Parlimen Pekan itu
menghadapi empat pertuduhan
menggunakan kedudukannya un-
tuk mendapatkan suapan RM2.3
bilion daripada dana 1MDB dan 21
pertuduhan pengubahan wang ha-
ram membabitkan jumlah sama.

Beliau didakwa melakukan ke-
salahan itu di Amislamic Bank
Berhad, Bukit Ceylon di sini an-
tara 24 Februari 2011 dan 19 Di-
sember 2014, manakala bagi per-
tuduhan pengubahan haram pula
antara 22 Mac 2013 dan 30 Ogos
2013 di lokasi sama.

Perbicaraan di hadapan Ha-
kim Datuk Collin Lawrence Se-
querah bersambung hari ini.

